Progetu Integradu pro
sIsvilupu Locale

S'Assessoradu  regionale de su Traballu at
publicadu s'avisu pro sa seletzione de progetos
integrados de isvilupu locale (Pisl), pro dare
possibilidades de traballu a disocupados e
inocupados e azuare sa formatzione de impresa e
imprenditoria.

A intro de su 5 de santugaine 2012 sos Comunes
piticos — cun 3.000 abitantes o prus pagos - €
sas uniones de Comunes ant a podere
presentare progetos pro sa cuntzessione de
cuntributos de torrare.

Ogni Pisl at a podere pedire risorsas finantziarias
a su prus pro 150 mila éuros in casu presentet su
progetu unu Comune a solu o 300 mila euros in
casu siat un’Unione de Comunes.

Sos progetos podent pertocare duas tipologias de
atziones:

Atzione 1 -  Cuntributos de torrare
("microcreditos") a favore de s’imprenditoria e de
s’intrada in su mercadu de su traballu.

Sos azudos ant a éssere finantziamentos dae 5 mila
a 25 mila euros, de torrare sena interessu perunu, a
su prus in 60 meses. Nde ant a podere benefitziare
persones chi non podent pedire azudu a sas bancas

e chi cherzant incumintzare una initziativa
imprenditoriale noa o faghere un’investimentu nou
in su campu de sas initziativas chi esistint zai in
sos territorios de sos Comunes chi ant presentadu
su Pisl, cun prioridade pro giovanos e féminas. At
a essere sa Sfirs S.p.A. a seletzionare, cun avisos
pretzisos, sos benefitziarios cando s’at a detzidere
cale de sos Pisl presentados sunt atzetados pro
s’interventu.

Atzione 2 - Cuntributos de torrare pro torrare a
valorizare sos Comunes piticos e pro su recuperu
sotziale issoro .

De pretzisu sos Pisl ant a podere ponnere in contu:
a) atziones e istrumentos pro s’afortiamentu, sa
promotzione e s’isvilupu de sas carateristicas
locales;

b) atziones pro torrare a valorizare benes non prus
impreados chi sunt de su Comune o de s'Unione de
Comunes cun sa punna de s’isvilupu ocupatzionale
e sotziale de su territoriu de riferimentu.
S’importu de su cuntributu at a éssere dae sos 25
mila a sos 100 mila éuros, de torrare sena interessu
perunu a su prus in 72 meses. Ant a podere
usufruire de s’azudu sugetos econdmicos
(imprenditores noos, cooperativas  sotziales,
cooperativas de gidovanos, impresas chi esistint zai,
...) seletzionados dae su Comune cun avisos
pretzisos e prima de totu sos gidvanos e sas
féminas.

Pro benefitziare de sos finantziamentos de sos
Pisl, dae su 3 de cabudanni fintzas a su 5 de
santugaine 2012, Comunes e Uniones de
Comunes a lacana ant a podere presentare sas
domandas pro leare sos finantziamentos cunforma
a sas modalidades chi depent éssere ancora
inditadas.

Intro de 7 dies dae s’inviu telematicu, sa domanda
in paperi depet essere mandada, cun una
racumandada, posta célere o corrieri (semper cun
avisu de retzidura), a custu indiritzu:
Fondo Pisl-Poic Fse— Operazione Pisl

c/o Sfirs S.p.A.

via Santa Margherita, 4

09124 Cagliari

Pro informatziones si podet cuntatare sa Sfirs cun
sa posta eletronica a custu indiritzu
sportelloimpresa@sfirs.it o abbaidare in su situ
istitutzionale de sa Regione Sardigna.

In su numeru 3 de sa rivista de turismu Camp est
essidu un’articulu mannu de sa Sardigna e de
s'atobiu 80 annos de turismu in logu apertu in
ltalia. In Sardigna si podet ancora?, fatu
Sorradile su 23 de su mese de lampadas

passadu.
Marinella Marras



